Габдулла Тукай юбилеена викторина
1. Габдулла Тукайның кайсы әсәрләрендә халык әкиятләре сюжеты файдаланган?

-  “Шүрәле”, “Су анасы”, “Алтын әтәч”, “ Таз”, “Печән базары, яхуд Яңа Кисекбаш” поэмалары, “Кәҗә белән сарык хикәясе”. 
2. Габдулла Тукай, рус шагыйрьләренә ияреп, нинди шигырьләр иҗат итте?
-“Алтын әтәч”,“Мәхбүс” (А.С.Пушкиннан), “Соңра” (М.Ю.Лермонтов), “Кемнән ярдәм эзләргә” (А.Н.Майковтан), Мәсәлләр И.Крылов, “Шатлык вә хәсрәт”, “Эшкә өндәү” (А.Плещеевтән), ”Мужик йокысы” ( А.В.Кольцовтан) һ.б.
3.Шагыйрьнең аеруча кайсы шигырьләре Ватанга һәм халыкка тирән хөрмәт рухы белән сугарылган?
-“И туган тел”, “Китмибез!”, “Халык өметләре”, “Милләтчеләр”, ”Золым””Дуслрга бер сүз” ”һ.б.
3. Әдипнең дуслары, фикердәшләреннән кемнәрне беләсез?

· Сәгыйть Рәмиев;

· Галиәскәр Камал;

· Камил Мотыйгый-Төхфәтуллин;

· Габдулла Кариев;

· Гафур Коләхмәтов;

· Мәҗит Гафури;

· Фатих Әмирхан;

· Хөсәен Ямашев;

4. Г.Тукай яшәгән урыннарны санап чыгыгыз?

Кушлавыч, Сасна, Өчиле, Казанның Яңа Бистәсендә, Кырлай, Уральск.
5. Г.Тукай кайсы шәһәрләрдә сәяхәттә булган?

   Әстерхан, Уфа, Мәскәү, Петербург, Троицк .
6. Шагыйрь  татар халык көйләреннән кайсыларына җыр тексты язган?

 “Милли моңнар” (Әллүки”), “И туган тел”, “Тәфтиләү”, “Авыл җырлары”, “Ишек бавы”.
7. “Татар шагыйре мәйданында Тукаев иң гали ноктада тора”, -дип кайсы язучы әйткән?

- Галимҗан Ибраһимов, 1910 елда.
8. Г.Тукай исемен мәңгеләштерү өчен нинди чаралар күрелгән?

        -   Г.Тукай исемендәге Дәүләт премиясе;

· Г.Тукай исемендәге Татар дәүләт филармониясе;

· Күп шәһәрләрдә урамнар, бульварлар һ.б. Тукай исеме белән атала.

· Интернетта Г.Тукайга багышланган сайт бар.

· Г.Тукай исемендәге фонд.

· Тукай иңатына багышланган мультимедия дисклар җыентыгы.

· Тукай әсәрләре күптөрле телләргә тәрҗемә ителеп, җыентык итеп бастырылган.
· Тукайга күп шәһәрләрдә һәйкәл куелган, музейлар ачылган, төрле әдәби түгәрәкләр, китапханәләр аның исемен йөртәләр.
· Татарстандагы Тукай районы;

· Г.Тукай турындагы нәфис фильм “121”, автор һәм режиссеры Салават Юзеев. Һ.б.
9. Төмән өлкәсендәге язучыларның кайсысы Г.Тукай исемендәге премия лауреаты дәрәҗәсенә ирешкән? Ничәнче елда һәм нинди әдәби әсәре өчен?

- Себер татары язучысы Якуб Камали улы Занкиев, 2002 елда, “Иртеш таңнары” романы өчен. 

10. Түбәндәге юллар  кайсы әсәрләдән алынган?

а) “Яшьлегеңдә күп тырышсаң,эшкә бирсәң чын күңел,

Каршыларсың картлыгыңны бик тыныч һәм бик җиңел”.
- “Эшкә өндәү”шигыре.
б) “Син әле үс һәм укы күп, шунда аңларсың барын,

Мәгърифәт нуры ачар күп нәрсәләрнең ялганын”.
 – “Сабыйга” шигыре.
в)”Кычкырадыр: ”Качма! Качма! Тукта, тукта, и карак!

Ник аласың син аны, ул бит минем алтын тарак!”
 – “Су анасы” әкият-поэма.
г)”Ах, юләр маэмай! Тырыш яшләй, зурайгач җайсыз ул;

Картаеп каткач буыннар, эш белү уңайсыз ул!”
 – “Кызыклы шәкерт” шигыре.
д) “Я, нихәл шәкерт! Исән-сау гына килеп җиттеңме? Казан бит ул анавы Җембете белән Тургай түгел, өч атналык юл диләр бит аны”. 
-  “Тукай” романыннан өзек, авторы - Әхмәт Фәйзи. 
12. Тукай образын матур әдәбиятта кайсы шагыйрьләр, язучылар сурәтләде?

- Ә. Фәйзи – (“Тукай” романы, ”Тукай Җаекта” пьеса, “Тукай монологы” шигыре);

- Х.Туфан (“Чәчәкләр китерегез Тукайга”, Тукай тавышын эзләгәндә” шигырьләре):
- И.Юзеев – (“Син яшьтәш тә, замандаш та” шигыре);

 - Ш. Бабич – (“Габдулла әфәнде Тукаев”, “Тукай үлгәч”шигырләре);

- М. Львов “Түбәтәй” шигыре;

-С.Тельнюк “Мин Тукайны яратам” шигыре:

- Дж. Жерманетто “Туры Тукай” шигыре;

- М.Сениэль “”Тукайга сәлам!” шигыре һ.б. һ.б...
13. Түбәндәге әсәрләрнең авторлары кемнәр?

 “Кырлай” симфоник поэмасы – Н.Җиһанов:
“Шүрәле” балеты –  Фәрит Яруллин музыкасы, Әхмәт Фәйзи либреттосы. 
“Тукай маршы” – Заһидулла Яруллин.
“Алтын тарак” - Әнвәр Бакиров музыкасы.
“Кисекбаш” балеты -  Рәшит Гобәйдуллин.
14. Г.Тукайга Кушлавычта куелган һәйкәлнең авторы кем? 
– Сынчы  И.Новоселов.
15. Яңа Кырлай авылындагы Тукай музее бинасы кем проекты белән төзелгән?- Яңа Кырлай авылындагы Тукай музее Бакый Урманче проекты буенча, 1979 елда төзелә. 

16. Казандагы Тукай һәйкәленең авторлары кемнәр?- 
1) Театр урамындагы һәйкәл авторы - Е.И.Шулик ( 1956 ел).
2) Пушкин урамы Тукай скверындагы һәйкәл авторлары -  С.С.Ахун, Л.Е.Кербель, Л.М.Писаревский, Л.Н.Павлов (1958ел).

17. Тукайга бөек рус әдипләреннән кемнәрнең йогынтысы зур булган?

- А.С.Пушкин, М.Ю.Лермонтов, В.А.Жуковский, Л.Н.Толстой, Н.А.Некрасов, М.А.Горький, К.Д.Ушинский, , В.И.Даль.

 Викторинага җавапларны  Төмән  шәһәренең 
23 нче  урта  мәктәбенең  11 нче сыйныф   укучысы

Айдар Азат улы Кангазин әзерләде. 
